
བཟུམ 
 

 
 
ཀིཝ་གླི་བཙུགས་མི་ས་ོནམ་པ་དགུ་ལུ་ས་ོནམ་ལེགས་ལྡན་
ཐབས་ལམ་གྱི་ངོ་སརོ་ལག་ཁྱེར་བྱིན་ཡདོཔ། 

འབྲུག་རྒྱལ་ཁབ་ནང་ ཚོང་འབྲེལ་གྱི་དོན་ལུ་ཤིང་འབྲས་
ཐོན་སྐྱེད་བཟ་ོནི་ལུ་ འབྲུག་ཚོང་དང་བཟོ་གྲྭའི་ཚོགས་སྡེ་
གིས་ སོ་ནམ་ལས་ཁུངས་དང་མཉམ་རུབ་འབད་ཐོག་ལས་ 
ཆུ་ཁ་རོང་ཁག་ནང་ སྤྱི་ལོ་ ༢༠༡༥ ལུ་ ཀིཝ་གླི་
བཙུགས་ནིའི་ལས་འགུལ་འགོ་བཙུགས་ནུག། འདི་བསྒང་ 
བོང་མགོ་རྒེད་འོག་གི་སོ་ནམ་པ་ ༢༧ ལུ་ ཀིཝ་གླིའི་
ལྕངམ་ཚུ་བཀྲམ་སྤེལ་འབད་ནུག། 

ཤིང་འབྲས་ཉོ་མིའི་དགོས་མཁོ་དང་མཐུན་ནི་ལུ་ འབྲུག་
ཚོང་དང་བཟ་ོགྲྭའི་ཚོགས་སྡེ་གིས་ སོ་ནམ་ལས་ཁུངས་
དང་འབྲུག་བཟའ་ཆས་དང་སྨན་རིགས་དབང་འཛིན་གཉིས་
དང་མཉམ་རུབ་ཐོག་ ཁེ་ཕན་ཐབོ་མི་སོ་ནམ་པ་ཚུ་ལུ་ སོ་
ནམ་ལེགས་ལྡན་ཐབས་ལམ་དང་ སྒམ་རྐྱབ་ཐངས་ དེ་
ལས་ ལག་ཁྱེར་ངོ་སོར་གྱི་བྱ་རིམ་ཐོག་སོང་བརྡར་བྱིན་
ནུག། 

 

ཁེ་ཕན་ཐོབ་མི་སོ་ནམ་པ་ ༢༧ ཡོད་ས་ལས་ སོ་ནམ་པ་ 
༡༠ གྱིས་ འབྲུག་གི་སོ་ནམ་ལེགས་ལྡན་ཐབས་ལམ་གྱི་རྩ་
ཕན་གཞན་གྱི་ལག་ཁྱེར་ངོ་སོར་དནོ་ལུ་ སོ་ནམ་པ་ཁོང་
རའི་ ཞིང་ཚད་དང་ ཀིཝ་གླིའི་ཤིང་གི་སོམ་ཚད་ལུ་གཞི་
བཞག་སྟེ་ འབྲུག་བཟའ་ཆས་དང་སྨན་རིགས་དབང་འཛིན་
ལུ་ཞུ་བ་ཕུལ་ནུག། ཨིན་རུང་ སོ་ནམ་པ་ ༩ རྐྱངམ་
གཅིག་གིས་ སོ་ནམ་ལེགས་ལྡན་ཐབས་ལམ་གྱི་གནས་
ཚད་དང་མཐུན་ཚུགས་ནུག། ལག་ཁྱེར་ངོ་སོར་གྱི་བྱ་རིམ་
དང་བསྟུན་ ཁོང་སོ་ནམ་པ་ ༩ ལུ་ སྤྱི་ལོ་ ༢༠༢༢ སྤྱི་
ཟླ་ ༡༡ པའི་ཚེས་ ༢༦ ལུ་ ལག་ཁྱེར་གནང་ནུག།   

 

སོ་ནམ་རིག་འཕེལ། 
སྤྱི་ལོ་ ༢༠༢༣ སྤྱི་ཟླ་ ༧ པ་དང་ ༨ པ།                                               སོ་ནམ་དང་སྒོ་ནོར་ལྷན་ཁག། 

གཟུགས་ཁམས་དང་བཞེས་སྒོའི་དནོ་ལུ་ འདབ་མ་ཀོ་པི་
དམརཔ་ོདང་མེ་ཏགོ་ཀོ་པི་མ་འདྲཝ་གསར་གཏདོ་འབད་
ཡདོཔ། 

 

 
འོད་གསལ་སྤང་རྒྱལ་ཡོངས་རང་བཞིན་སོ་ནམ་ལྟེ་བ་གིས་ 
ཚོས་གཞི་ཡོད་མི་མེ་ཏོག་ཀོ་པི་གི་རིགས་གཉིས་ དེ་ཡང་ 
ཚོས་གཞི་རྒྱ་སྨུག་སྦེ་མི་ ༼Valentena༽ དང་ ལི་
ཝང་སྦེ་མི་༼Carotena༽ གསར་གཏོད་འབད་ནུག། 
མེ་ཏོག་ཀོ་པི་གི་རིགས་གཉིསཔ་འདི་ འདོ་གསལ་སྤང་ལུ་ 
མཐར་འཁྱོལ་ཅན་སྦེ་དབྱེ་ཞིབ་འབད་ཡོདཔ་དང་ སོན་
འདི་རྒྱ་གར་རྒྱལ་ཁབ་ཀྱི་སོ་ནམ་ཚོང་སྡེ་ སིན་ཇིན་ཊ་ལས་
གསར་གཏོད་འབད་ནུག། མེ་ཏོག་ཀོ་པི་འདི་ སྤྱི་ཟླ་ ༣ 
པ་ནང་བཏབ་ཞིནམ་ལས་ སྤྱི་ཟླ་ ༦ པ་ནང་ ལོ་ཐོག་
བསྡུཝ་ཨིན་མས། 
 
 
 

 

 

རིགས་གསར་བཏོན་ཚོགས་ཆུང་གིས་ སོན་འདི་ སྤྱི་ལོ་ 
༢༠༢༣ སྤྱི་ཟླ་ ༦ པའི་ཚེས་ ༡༦ ལུ་གསར་བཏོན་
འབད་ཡོདཔ་དང་ ཚོང་ཁྲོམ་ལས་འཐོབ་ཚུགསཔ་སྦེ་
ཡོདཔ་ཨིན་མས། མེ་ཏོག་ཀོ་པི་འདི་ཚུ་ གཟུགས་ཁམས་
ཀྱི་དོན་ལུ་ ལེགས་ཤོམ་ཡོདཔ་ཨིན་མས། 

 
དེ་བཟུམ་སྦེ་ འདབ་མ་ཀོ་པི་ཚོས་གཞི་དམརཔོ་སྦེ་མི་  
༼Red Jewel༽ འདི་ཡང་ དབྱེ་ཞིབ་འབད་བཞིན་
དུ་ ལོ་ཐོག་འགོ་ཐོག་བསྡུ་ཡོདཔ་ཨིན་མས། འདབ་མ་ཀོ་
པི་འདི་ སྤྱི་ཟླ་ ༣ པ་ནང་བཏབ་དོ་ཨིན་མས། འདབ་མ་
ཀོ་པི་འདི་ཡང་ ང་བཅས་རའི་གཟུགས་ཁམས་ལུ་ལེགས་
ཤོམ་ཡོདཔ་ཨིནམ་དང་ ཚོད་བསྲེ་འདི་ཚུ་ ཤ་ཁུ་ ཤ་
ཐུག་དང་ཧོ་སྒྱེ་ཚུ་ནང་སླ་བསྲེ་སྟེ་ཟ་བཏུབ་མ་ཚད་ ཟུར་
ཟས་སྦེ་ཡང་ཟ་ད་ོཨིན་མས། 

བུམ་ཐང་ཆོས་འཁོར་རྒེད་འགོ་ནང་ མཉམ་ལས་ཚགོས་སྡེ་
ཚངོ་ཁང་འགོ་འབྱེད་གནང་ཡདོཔ། 

 

སྤྱི་ལོ་ ༢༠༢༣ སྤྱི་ཟླ་ ༧ པའི་ཚེས་ ༢༢ ལུ་ བུམ་ཐང་ 
ལྕམ་མཁར་ལུ་ ལ་ཁའི་ཐོན་དངོས་ཚུ་བཙོང་ནི་ལུ་ མཉམ་
ལས་ཚོགས་སྡེ་ཚོང་ཁང་འགོ་འབྱེད་གནང་ནུག།  ཚོང་
ཁང་འདི་གིས་ ཆོས་འཁོར་རྒེད་འོག་གི་ལ་ཁའི་མི་སྡེ་ཚུ་ལུ་ 
ཁོང་རའི་ཐོན་དངོས་ཚུ་བཙངོ་ནི་ལུ་སྟབས་བདེ་ཏོག་ཏོ་བཟ་ོ
ནི་ཨིན་མས། 

 
ཚོང་ཁང་གིས་ ལ་ཁའི་མི་ཚུ་ལུ་ ཁོང་རའི་ཁྱད་འཕགས་
ཅན་གྱི་ཐོན་དངོས་ཚུ་དཔེ་སོྟན་འབད་ནི་དང་བཙོང་ནི་ལུ་གོ་
སྐབས་བྱིན་ནི་ཨིནམ་དང་ ཐོན་དངོས་བཟ་ོམི་དང་སོད་མི་
གཉིསཔ་ཆ་ར་ལུ་ སོད་ལེན་རིན་གོང་མར་ཕབ་འབད་
ཚུགས་ནི་ཨིན་མས། ཚོང་ཁང་འདི་ བུམ་ཐང་ལ་ནོར་
མཉམ་ལས་ཚོགས་སྡེ་གིས་ འཛིན་སྐྱོང་འཐབ་ནི་ཨིན་
མས།  
 
 
 
 

 

ས་གནས་གཞུང་དང་སྒོ་ནརོ་ལས་ཁུངས་གཉིས་ཀྱིས་
མཉམ་རུབ་འབད་ཐོག་ལས་ རྒྱལ་ཡོངས་ལ་མཐོ་སའི་གོང་
འཕེལ་ལྟེ་བ་གིས་ ཚོང་ཁང་གསརཔ་འགོ་བཙུགས་ནུག།  

འགོ་འབྱེད་ལས་རིམ་འདི་ནང་ ལ་ནོར་འཚོ་མི་ ས་གནས་
གཞུང་གི་འགོ་དཔནོ་ རོང་ཁག་ཁྲི་འཛིན་ རྒེད་འོག་སྒོ་
ནོར་རྒྱ་སྐྱེད་འགོ་དཔོན་ སྒོ་ནོར་ལས་ཁུངས་དང་ དབང་
འདུས་ཕ་ོབྲང་རྒྱལ་ཡོངས་ལ་མཐོ་སའི་གོང་འཕེལ་ལྟེ་བ་ 
དེ་ལས་ བྱ་དཀར་རྒྱལ་ཡོངས་སྒོ་ནོར་ཞིབ་འཚོལ་ལྟེ་བ་ཚུ་
ལས་འགོ་དཔོན་ཚུ་གིས་ བཅའ་མར་གཏོགས་ནུག། དེ་མ་
ཚད་ བཟའ་འཐུང་དང་སོ་ནམ་འདུས་ཚོགས་ལས་ མིས་ 
ནེན་སི་ ཇོན་ཨིས་ཊོན་གྱིས་ཡང་གྲལ་ཁར་གཏོགས་ནུག།  

 

 

 

 

 

 

 

 

 
 
 
 
 



 

 

སྤྱི་ལོ་ ༢༠༢༣ སྤྱི་ཟླ་ ༧ པ་དང་ ༨ པ།                                             ས་ོནམ་དང་སྒོ་ནོར་ལྷན་ཁག། 

           ཐོན་རིམ་      ༨༠ པ་ཨང་ ༧ པ།
            

འཕྲུལ་རིག་ལག་ལེན་ཐགོ་ཤ་མུ་ཐནོ་སྐྱེད། 

 
ཤ་མུ་ཐོན་སྐྱེད་རིག་རྩལ་དང་ཚོང་ལས་གོང་འཕེལ་གྱི་ལས་
རིམ་སྦེ་ ཝེང་མཁར་སོ་ནམ་ཞིབ་འཚོལ་དང་གོང་འཕེལ་
ལྟེ་བ་གིས་ འཕྲུལ་རིག་ལག་ལེན་ཐོག་ཤ་མུ་ཐོན་སྐྱེད་
འབད་ནི་འགོ་བཙུགས་ནུག། ལས་རིམ་གི་དམིགས་དོན་
གཙོ་བོ་འདི་ ཤ་མུའི་ཐནོ་འབྲས་ཡར་སེང་གཏང་ནི་དང་
སྤུས་ཚད་ཡར་དྲག་བཟོ་ནི་ དེ་ལས་ ཐོན་སྐྱེད་ཀྱི་ལཱ་གོང་
འཕེལ་གཏང་ནི་ཚུ་ཨིན་མས།  
 
ཤ་མུའི་འཕྲུལ་སོད་ལམ་ལུགས་ནང་ དུ་པ་འཐནོ་ནིའི་
འཕྲུལ་ཆས་དང་ དུ་པའི་རླུང་འཁོར་ དེ་ལས་ འོད་ཀྱི་
ལྷན་ཐབས་མཁོ་ཆས་ཚུ་ཡོདཔ་ཨིན་མས། མཁོ་ཆས་འདི་
ཚུ་ ཤ་མུ་བཙུགས་སའི་ཁང་མིག་ཚུ་ནང་བཙུགས་ཡོདཔ་
དང་ འདི་གིས་ རོན་ཆ་ བསིལ་དྲོད་ འདོ་དང་ རླུང་
ཞུགས་ཚུ་ཚད་འཛིན་འབད་ད་ོཡོདཔ་ཨིན་མས། 
 
 
 
 

 

 
ཝེང་མཁར་སོ་ནམ་ཞིབ་འཚོལ་དང་གོང་འཕེལ་ལྟེ་བ་གིས་ 
མོང་སྒང་ ལྕགས་ས་མཁར་དང་ཁྲི་དྭངས་སྦིས་ དེ་ལས་ 
ལྷུན་རྩེ་མཁོ་མ་ནང་ཡོད་པའི་ ཤ་མུའི་ཚོང་ལས་ཚུ་ནང་ 
འཕྲུལ་སོད་ལམ་ལུགས་འདི་གཞི་བཙུགས་འབད་ནུག། དེ་
མ་ཚད་ ཤ་མུའི་ཚོང་ལས་ཁ་སྐོང་བཞི་གིས་ཞབས་ཏོག་
འདི་འཐོབ་ཚུགས་ནི་ཨིནམ་དང་ ཤ་མུ་ལཱའི་སྤུས་ཚད་དང་
ཐོན་ཤུགས་ཡར་དྲག་གཏང་ཚུགས་ནི་ཨིན་མས། 

འབྲེལ་བ་འཐབ་སའི་ཁ་བྱང་།     གློག་འཕྲིན་ཁ་བྱང་ :ictd@moal.gov.bt  or  

བརྡ་དནོ་དང་བརྒྱུད་འབྲེལ་འཕྲུལ་རིག་སྡེ་ཚན། ས་ོནམ་དང་སྒོ་ནརོ་ལྷན་ཁག། webmaster@moal.gov.bt 

འགྲེམ་སྒྲོམ་ཨང་༡༠༩༥། འབྲུག་ཐིམ་ཕུག།    ཡངོས་འབྲེལ་འཆར་སྒོ: www.moal.gov.bt 

བརྒྱུད་འཕྲིན་ཨང་ :༠༢-༣༢༣༧༦༥ /༣༢༡༡༤༢ /༣༢༢༨༥༥ /༣༢༡༣༡༡ 

